                                        Ашык дерис

«Ногай язувшылардынъ  шыгармаларында кавга темасы»

Деристинъ мырады: ногай язувшылардынъ яшав йолын эм кавга акында шыгармаларын  тергев  уьстинде куллык  этуьв,  окувшылардынъ излев куллыгы уьстинде куллык этуьв , окувшылардынъ тил байлыгын  оьстируьв.  Оьз ойларын толыша  айттырып  уьйретуьв. Согыста катнаскан ердеслеримизди эске алув , олардынъ эткен йигитлигин окувшыларга коьрим этуьв .Оларды оьз  халкынынъ патриотлары этип тербиялав.

Дериске керек затлар:

- Слайд-шоу «Уллы Аталык кавга йыллардан  суьвретлер»

-«Уллы Аталык кавгасы ногай язувшылар  асарларында»

- Авыл ветеранлары акында соьз.

- Согыс йыллардынъ  йырлары.

                                       Деристинъ юриси: 

1 . Кирис соьз(окувшы-3 такыйка)

Кавга! Энъ коркынышлы соьз дуныяда , 1941-1945 йыллар  Элимизге яв шапты, ол халкка уьйкен сынав болды эм сол сынавды ол тийислише оьтти.

Уллы енъуьвден сонъ 70  йыл да болмага туры . ол энъ сыйлы мереке бизим яшавда . бек коьп шыгармалар язганлар баьри миллет язувшылар да сосы кайгылы темага , кайтип язбасынлар , жгер ол эстен  кетип болмайтаган зат  болса!  Ким окымаган Константин Симоновтынъ «Живые и мертвые» деген трилогиясын , ким суьймейди  « Азориздеь тихие « деген киноды ( авторы Б . Васильев.)  эм сондай коьплеген асарлар куьни буьгуьнге дейим де куьшлерин йоймай . аьдемлерди йигитликке шакырып турадылар.

Буьгуьн биз адабият дерисимизде кавга темасын ногай язувшыларымыздынъ  асарларында калай коьрсетилгенин  тешкерип караякпыз . олар яшавда кайдай  орынды  алатаганын тергеекпиз.

Деристинъ эпиграфы : « Яшав кавга  уьшин яратылмаган , ол наьсип  уьшин  яратылган»

Биз 5 класстан  алып  адабиятта  кавга темасы  манн йолыгып  келемиз , буьгуьн  биз бираз  артка  кетип , озган  темаларды , окылган  асарларды  эсимизге   туьсирейик , кимнинъ  эсинде кайдай  асар  эстеликли  болып калган эм не уьшин  , сосы соравыма аьр биринъиз  толыша  явап бергенинъизди  суьемен.

(1  окувшы)   Эсимде суьйикли   язувшым  Суюн Имамлиевич Капаевтинъ  « Кырлув»  деген повести  (хикаеси).

« Кишкенекей  арыкай , ак  бетли ,  алмадай  бетли кызалак сув яга бойлап шабады  , ол оьзининъМойнала  атлы  улагы  манн  завыкланып  ойнайды , таьтли бала шагы.  Тек таьтли шакты  кавгадынъ  коркынышлы  давазы  бузды.   Анасы Минат  кайгырса  да , кишкей кызы  партизан болмага  токтасты.   Ога  отрядта  « партизан конъыравы  «  де пат  тактылар .  энди   Кырлувдынъ  борышы-немецлер  туратаган   ерлерге  барып ,  олардынъ   нешев   экенин    билип ,  партизанларга   айтып  турув   эди.   Кырлув  Марух  тавдынъ  касында  халкы   уьшин   ян  берген  кишкей кызалактынъ  аты  оьмирлерге  эстелик  болып  калаяк.

2   ( окувшы):  « « Суюн  Капаевтинъ  мага  « Толкынынъ толы , Тазасув»  деген повести  бек ярайды. Явлар  манн  корсаланган  Ленинградтан  кишкей орыс  кедеди  ногай  хатын  алып  саклайды , онынъ  оьзининъ  улы болса кавгада  оьлген  , кызы Кокаш  болса  совет аьскерине  коьмек этеди .

 Ленинградтынъ етим  баласы  ногай авылда  наьсибин  тапты .  Онынъ Лида  абасы  тавып алып калага аькетсе де , кишкей  Батырай  окып , доктыр  кесписинин алып, тазасув  йылга бойындагы Акшокырак  авылына келип . мунда аьдемлерге  кьмек этип турады.  Сосы повесть  анадынъ  баьтирлигин , кишкей кыздынъ  акырлыгы  меним эсимде оьмир калаяк.

 3  ( Окувшы)  

Фазиль Апасович Абдулжалилов  белгили ногай язувшысы Минераловод   районынынъ  Канглы авылында тувган. Оьмири тек 61 йыл  болса да, ол 26 китап язып  калдырган . 

1941 йыл кавга басланганда  ол оьзи тилеп согыска кеткен . кавгадынъ юзин коьзи мен коьрген язувшы сосы темага асарларын  язган: « Куьшлилердинъ аьели» , « Халктынъ улы Калмырза», « Квадрат 46-76».  Меним  эсимде  «Куьшлилердинъ аьели» деген повесть.   Совет летчиги  Виктор Диденко  самолеты  янып , парашют  пан ерге  туьскенин кишкей харун коьрип  атасына  айткан. Эм олар летчикти  оьлимнен  куткармага  токтасып  . кавыфлыкка (опасность) да карамай , шана манн уьйлерине аькелдилер эм ярасын  эмлеп . оны карап . авылда  болатаган  хабарларды  айтып , ол  партизанларга язган  листовкаларды  керекли аьемлерге еткерип  турадылар.  Оларга  карт Мазан  да  коьмек этеди .  Оькинишке , баьри  аьдемлер  де бир тувыл .бар Элин акшага сатканлар да (Темей. Досый, староста – Баймурза уразалиев. Офицер Рикче совет летчигин  излейди  эм оны  тапкан аьдемга мынъ маьнет  акша  берилеек  деп айтады . сол акшага Темей мен  Досыйдынъ коьзлери кызады , олар акша уьшин намысларын  сатпага  аьзирлер.  Ама бар сосы  повестьте шынты патриот аьдемлер ,  олар : Батал , Мазан , Харун, Халид.  Боьтен де карт Баталдынъ баьтирлиги  меним юрегиме  тийди , неге десе  ол немецлердинъ корлавыннан да  коркпай  Виктор Диденкоды  оьлимнен  куткарды , оьзи де явдынъ колына туьсти.  Онынъ  яшавы  . баьтирлиги  бизге  коьрим болады . Баталдай  йигит  аьдемлер  болганнан  себеп  бизим  элимиз  тувган  ерди  немец баскыншыларыннан  босатканлар.  Батал Бектемировты  гестаповец  неше  кыйнаса да , авызын  бурнын канн этсе  де ,  ол совет летчиги  акында душпанга бир соьз де айтпады , ол шынты баьтир.»

 4 ( окувшы) 

 Мага болса  , ф. Абдулжалиловтынъ « Халктынъ улы Калмырза « деген балладасы бек ярайды .( Бир кесегин яттан  айтады)  Сосы баллада  ногай  йигит  Халмурза  кумуковтынъ со согыс  заманда эткен баьтирлигин коьрсеткен.

« Калмырза Кумуков 1913 йылда Кишкей Зеленчук деген йылга бойында орынласкан Икон –халк авылында тувган. Тенълери арасында йигерлиги мен ,тирилиги мен баскаланган.7-йыллык мектебти кутарган .дуныяды кезбеге мырады болган. Кеделер мен куьресип ойнаганда , ол дайым да енъуьвши болып турган , ашык шырайлы  , юзинде куьлки яйнап турган.  Куллык суьер Халмырза икон-халк  МТС та тракторист болып ислеген , тувган авлынынъ  кырларында  арувсыз – талувсыз  ислеп  турган , Усть-Джегута  йырларында  да кыйыны  калган.  Мине сосы ис ерлерден ол кавгага  кеткен.  Согыстынъ  авыр  йыллары патриот  ясларды  йыйнады. Туьрли ерлерде согыспага туьсти. 1943  йыл Совет аьскери  Донбасстынъ  Сухая Каменка  авылынынъ  янында  фашистлерди  каты  согадылар. 993-нши Тильзитский полк  яв  мажасын бузув  уьшин согысады. Артиллериядан сонъ яяв аьскерлер фашист оборонасын   бузбага  шаптылар.  Немецлер каты корсаландылар , 993 –нши полка яв алдын ярмага буйырык келеди. Бизим Халмырза Кумуков  стрелковый полктынъ  биревине куьседи.  24-нши  августта  батальонлар  коьп солдатларын йрйып , алдыга бара эдилер . миноиетный  отлар нешевлердинъ яшавларын  уьзе эди. Бу заманда штурм этетаган куьплер  дзотларга йылыса  эдилер. Уьшинши  батальонда  сегизигши ротада 18 –ясындагы комсомолец  Василий Лаптев коьтерди , ама ол да ядырадан ян  берди, экинши ротадан савлай офицерлер  стройдан  шыктылар. Сосындай  авыр аьлде , аьдемлерди  ерден  коьтермеге  куьш  табылмастай  мезгилде  . алдыга рядовой  коммунист Халмырза Кумуков йылысты.Колындагы байлам граната манн  ол  воронкадан воронкага  аста-акырын йылысты , от арасыннан йылысты 

Сонда аьскершилер коьрдилер , кайтип Халмырза турагалады да , дотка карап  ювырды , амбразурага карап  байлам гранатларды  таслады. Душпаннынъ пулеметлары  тындылар. Экинши  рота , онынъ артыннан  батальон турдылар . ама сосы мезгилде  дот  тагы да янланды , сол заманда Халмырза автоматтынъ  атылувыннан  телеме  тесик болып , коькиреги  мен  душпаннынъ  амбразурасын япты. Ьиринши эшелоннынъ батальоны борышын толтырды , олар душпаннынъ биринши  эм экинши линияларын алдылар. Аьскерлик борыш  толтырылды. Оьзининъ яшавы  манн Калмырза Кумуков енъуьвгейол ашты.  993-нши полктынъ аьскерлерине сосы баьтирлик  куват , куьш берди ,  коьрим  болды , олар баьтир йолдасын Сухая  Каменка  авылдынъ  янындагы  орманда  коьмдилер. Онынъ баьтирлиги –Элге исси суьювине  ыспатлак болды.  Сосы баьтирлиги уьшин  ога «Совет  Союзынынъ баьтири « деген ат берилди.  (сосы  ат  ога 47 йыл озган сонъ берилген , неге десе  согыс заманда ,  подполковник Иван Тимофеевич Квашадынъ язган  буйырыгы йок болган.

Халмырза Кумуковтынъ баьтирлиги оьмирлерге  эсте калган. Язувшы Ф.А. Абдулжалилов  « Сын отца» («Атадынъ улы»), «Халктынъ улы Калмырза». Джанбулат  Туркменов  « Халкым сени мактайды»  деген йырын  баьтирге багыслаган . Халк онынъ акында йырларды  йыравшылардынъ авызыннан эситедилер: Мурат  Сеитов, Расул Сеитов (о лбу йыл топырак болды) , Даут Жанатаев. Икон-Халк аывлда баьтирге памятник салынган , онынъ аты ман совхоз , мектеб  аталган. Черкесск каладынъ данклык аллеясында Кумуковтынъ бюсти салынган ,Ногай районынынъ данъклык аллеясында да салынган онынъ бюсти , Кумуков атлы орам да бар. 

5 Окувшы . ( яттан айтады) Джанбулат Туркменов.

«Халктынъ  сени мактайды»

Душпан йолды бувганда ,

Явга карсы сен  шыктынъ.

Аталыкты саклавга 

Юрек янып асыктынъ.

Явдынъ оты янганда,

Отка  карап сен шаптынъ

 Душпанлардынъ  дзотын                                                               Яс кевденъ мен сен яптынъ.

Аямадынъ  оьзининъди,

Тоьгип исси канынъды .

Халкынъ уьшин , Халмырза,

Бердинъ яслай янынды.

Ана суьтин аклады ,

Сен йолынънан шыкпадынъ.

Ногай  улы Халмырза

Яв отыннан кркпадынъ.

Халкынъ сага бек разы 

Эстен саклап сыйлайды,

Дав ясымыз  сенсинъ деп,

Сени мактап йырлайды.

6 (окувшы)

Меним эсинде  болса , С.Капаевтинъ « Суьюви калды халкында деген дестаны калган. Ол кишкей баьтир кыз  Кырымхан Мижевага Багысланган. ( уьзиги яттан).

Окытувшы.

- Бек суьйинемен  буьгуьн сосы асрларды  билгенинъизге, олар баьри де бизим язувшылардынъ усталыгын коьрсетедилер. Энди  биз сизи мен дав заманында йырланган йырларды эсимизге туьсирейик. Бу йырлар бизим баьтир солдатларымызга куьш беретаган деп сенемиз.

« Ай , сен, волга»  , « Катюша» деген йырды  эсимзге туьсирейик.

- Аявлы  балалар  , Кавга деген соьзди эситкен де кайдай суьвретлер коьз алдынъызга келеди ?

7 (окувшы)

« Ер-ерден яткан кевделер , кан  шанъ, оттынъ сеси . коркынышлык…» 

 Окытувшы:  Сосы коьринислер акында  кайдай ятлав язылган?

8 « Неге айтар кавга деп?»  ( анъ шалынады. Ятлав яттан.)

9 « Бизим авылдынъ согыс ветеранлары»

(Слайдлар  хабарлайдылар)

Окыувшы: Биз бек оьктемсиймиз  олар манн , бизим аталардан  калган такпаклар ата- бабаларымыздынъ  баьтирлигин  коьрсетедилер. Оларды эске алайык.

1 Эр йигит Эли уьшин тувады.

2 Тойган ерде ийт юрер . тувган ерде эр юрер.

3 Эл болган ерде баьтир бар.

4 Коркак мынъ оьледи . баьтир бир оьледи.

5 Бир зат та мутылмаган, бирев бир  оьледи.

6 Баьтир оьлер данъкы калар.

7 Баьтирге оьлим йок.

8 Баьтир оьзи уьшин тувар, Эли уьшин оьлер.

9 Коркак болып яшаганнан , баьтир болып оьлгенинъ колай.

10 еринъ уьшин яшавынынъды бермеге де кызганыш тувыл.

Мине дерисимз сонъына келди , ой токтас этейик . кайдай ойга келемиз ? Кавга бизге кереу тувыл. Аьдем дуныяга наьсипли болмага энеди.

